
...Поуки во Духот се слова кои се слезени 

во Дух и вистина по молитвени средби, на 

Исусовата молитвена заедница „Сотрудници“ и 

кога бев во својата скришна соба, во молитвена 

средба пред Отецот небесен. Тоа се слова од 

Духот Утешител, јас бев само избран сад за 

Негова употреба...и ги запишав од Духот, 

преку срцето и душата во телото и земново 

време, за да слушнат сите за поука и 

усовршување во љубовта на нашиот Татко 

Небесен. А вие не примајте сѐ здраво за готово, 

испитувајте ги Духовите, како што ни вели 

Исус. Слава ти Господе Исусе Христе...  

Како се прима Исус? Како се застанува 

пред Исус? Како се доаѓа до крстот? Како Исус 

да живее во мене? Како да умре стариот човек 

и да бидеш новороден? Зборуваш од свое име, 

а мислиш дека е од Исус? Имаш непослушност 

и себеправедност. Пиеш апчиња за смирување, 

а велиш дека си во Исус? 

Имаш проблем со светот и велиш дека 

си во Исус. Вистина ви велам, никој не 

покажува како се доаѓа до Исус. Апостол Павле 

падна од коњ, ослепе? Дали ти си слеп или 

гледаш? Дали беше син изгубен и те најде 

Отецот небесен преку Исуса Христа? Исус умре 

на крстот, и ти треба, како Него да умреш на 

крстот за одново да се родиш. Сотрудничка 

била двапати на молитвени средби, а сака да 

држи поука. 

Голем дел “христијани“ само мислат 

дека се во Исус. А силата Исусова дали е во нас, 

во тебе? Како се служи на Исус е важно 

прашање? Со песни и ора? Со цитати? Или  со 

словото на своето сведоштво? Ти си сведок, 

жив камен, живо слово или не си? Цел ден 

служиш на Христа. Цело време. Се предаваш 

во Негова власт и сопственост. Не ти што 

сакаш, ја исполнуваш само волјата Негова. 

Негови мисли, ги имаш врзано бедрата на 

својот ум. Дали си срце кое жеднее за духот 

Исусов? Како се живее Исус? Како да се 

оставиш себе си на крстот? Како духот да 

зборува низ тебе и Он да ги врши делата? 

Како? Словото е меч во Духот и е живо, не само 

во телото. Оправдани сме по милост. И потоа 

што? Да одиме на плажа? 

Како се прима Исус во срцето? Зошто не 

се откажуваш од себе? Дали сѐ уште јадеш од 

дрвото на спознанието, на доброто и злото. 

Дали живееш на адресата: Каин-авелија. 

Зошто Каин го уби брата си Авел? Ги љубиш 

ли сите? Зошто немаш сила да простиш? 

Зошто осудуваш? Не судете!...Каде завршуваш 

ти и почнува Исус? Колку е широко твоето 

срце? Дали по неколку прегледани семинари-

проповеди на интернет, се возгордеја, а велми 

знаењето возгордејува, само љубовта 

ослободува. Блажени се мртвите кои отсега 

умираат во Исус. Умирање во Исус и 

новородение? Дали си подготвен да умреш 

блажен во Исус? Или си ја сакаш душата и 

животот? Себе се љубиш или Исус? Дали го 

љубиш ближниот како себе си? Имаш ли 

доволно љубов за сите? Себе судете си, ни вели 

Исус да се преиспитаме првин себе си... те 

љубам мил Исусе. Засекогаш Исус. 

 

 

Не сакаш да слушаш поуки? Слушаш 

проповеди на телевизија далеку негде, не 

може никој да те укори за да се менуваш? 

Христијанството е живеење како Исус, 

осветување, умирање за себе и новородение? 

Ако те учи Исус, ќе имаш служба? На животни 

и синови човечки им треба водство? Квасот 

фарисејски е да се говори, а не да се извршува. 

Исус служи, молчи, Духот говори. Кисело вино 

е оцет, тоа е телесна доктрина. Капка отров ја 

труе целината? Кој те подучува, телесен 

учител, во доктрина, квас фарисејски или 

Духот? Не сакаш да слушаш, за да се смениш, 

да бидеш кастрен. Непризнат грев е болка во 

телото и душата. Што имам јас со тебе? Илија 

му рече на Елисеј. Потоа Елисеј мораше да 

трча за да го стигне Илија. 

Проповедник кој греши?(да ја оправда 

доктрината). Лесно е да си протестант. 

Цитираш, а не извршуваш. Мислиш дека си 

спасен. Го знаеш словото? Тоа е Богохулие...?! 

Како се моли, со рецитирање и нарачки или со 

сето срце и душата?... Сѐ е можно за оној кој 

верува. Во што? 

Дали го молиш Отецот или ти му 

кажуваш што да прави? Сите пророкуваат и се 

исцелители.  И ништо од тоа не фаќа корен. 

Против што протестираш? 

Горд „зналец“ на словото. А нема љубов. 

Само слово, само вера, благодат празна, еднаш 

спасен-засекогаш, не треба ништо да правиш, 

предодреденост... Исусе напомош? 

Кога поуката е доктрина, не е чиста, 

скиселена е, потквасена е, затоа зборува за 

бесквасен леб. Дух и вистина. Храна за дух, 

здрава или затруена? Едно е слово на 

сведоштво, а друго е Исусов учител. Учителот е 

слово. Живо слово во Дух, кога Духот зборува. 

Еден е учителот, не си ти...! Го знаеш словото. 

Вистинското слово, само она што доаѓа во 

Духот е вистинско. (Тит 1:9) 

Нема светилка во темнината на овој 

свет. Не сака да се промени. Светлина на 

светот. 

Сите имате состојби, драми кои треба да 

ги надминете? Но, како ќе ги надминеш ако не 

слушаш поуки од учител испратен од Исус? 

Или сакате Он лично да дојде и да ве учи? Кога 

сѐ ќе му предадеш, ќе бидеш едно со Него. 

Пред тоа имаш водач назначен од Него. Може 

ли од оцет да стане вино? Да се исчисти садот, 

гумното? Двајца собрани во Негово име е 

Неговата, не деноминациска црква. Свиткана 

леска од посилно дрво паднато врз неа, ја 

исправав. Не се скрши, дозволи да биде 

подучена. Насекаде Исус. 

 

Како дете пред својот возљубен добар 

Отец на духовите. Како се застанува пред 

Исус? Како се прима Исус во срцето? 

Сокровиште со Отецот, ако останеме во 

Неговите (не во нашите) слова? Како се прима 

Духот Свети? Како Исус да зборува, Духот низ 

нас. Он да ги врши делата. Како да те води 

Духот Свет и да бидеш Син Божји? Како ти да 

сопреш да зборуваш, а да говори Исус? Дали 

Исус вистински живее, пребива во твоето 

срце? 

Имаш ли љубов за сите? Им прости ли 

на сите? Се остави ли себеси на крстот Исусов? 

Дали се роди повторно во дух и вистина? 

Колку време во текот на денот, работиш за 

Исус?  

Кога те боли нешто, дали одиш на 

доктор или кај Исус? Во кого веруваш и имаш 

доверба. Дали имаш меч на духот, живо слово 

во срцето? Кој го оживува словото? Словото 

без дух е мртво. Што прави христијанинот? 

Припадност, давање власт на Исус. Кој 

управува со тебе, ти или Исус? Исус не сака тоа 

што сакаш ти. Неговата волја и упатства, 

заповедите дали ги извршуваш? Дали имаш 

отчитување на Духот и дела на љубовта? Или 

си живееш во светот и ако најдеш време 

помислуваш на Исус? Како се бара и се работи 

за Царството Божјо? Дали пропушташ кога ти 

говори Отецот преку Дух со благословен слуга, 

сотрудник, пријател божји? 

Да имаш време за Исус и да немаш е 

избор на живот и смрт?! Колку време 

пребиваш со Него, толку Он ќе расне во 

духовниот човек, во тебе! Дали остави сѐ земно 

и врвиш по Него? Го зеде ли својот крст? Кој 

ќе го повика Неговото име ќе биде спасен. 

Дали го повика? Како се повикува Исус? Дали 

си спасен и праведен?  

Дарови на Духот: колку и какви се и 

зошто служат? Исус е слуга. Дали и ти си 

подготвен да служиш? Многу самонаречени 

христијани далеку од Исус, телесни, горди со 

сопствена мудрост, без љубов. Тоа е 

прељубодејство, некој држи таткова жена-

црква. Црквата е една Исусова. Зошто се 

поделени земните заедници? Каде живее 

Исус? Во твоето и моето срце. 

__________________________________ 

Меч на духот. Што е тоа? Како се 

употребува, слово остро како двоостар меч. 

Живо слово во срцето. Се повикуваш на 

словото и се држиш за него. Ако имаш образ 

во Исус облик на земниот и образ на 

небесниот. Ако дозволуваш Духот да те 

води...Ефесјани 6:13 

 

Му се поклонуваме во Дух и вистина. Не 

во тело. На земјата има три дименизии. Време, 

простор и свест. Колку трае молитвата? 

Жената која ја вклучивме на вибер од Америка 

се моли 40 мин. Ние слушаме, чекаме и се 

чудиме. Не читајте пишани молитви. Кажете 

два збора од срце. Од срце...лице в лице, срце 

со срце, со Исус. Отецот зборува за Исус, со нас 

се моли, а постира слики од Богородица. Исусе 

напомош! Кога Он ќе дојде (Духот) мене ќе ме 

прослави. Од Австралија зборува на јазици 

(духовни), а ja слави Богородица. Кој дух е во 

Него?  Ние зборуваме за облекување во сила 

одозгора. Он сѐ ќе ви објасни. Духот над Јован, 

Исус, над него, на Него, над тебе. Во Исус е во 

сета полнота. Препуштање, Стануваш сад за 

почесна употреба. Храм на Светиот дух.  

Како се прима Духот? Услов: покају-

вање, простување, неосудување, прифаќање 

Божја волја, барање Царство божјо. Давање 

власт на Исус, за да ти даде власт во Него да 

газиш на змии и скорпии и ништо нема да ти 

напакости. Давање сопственост, припадност. 

Не си повеќе сопственик на себе, Исус е...Исус 

живее во тебе.?!!!  

Велми Духот е над Него, на Него, и може 

да живее во тебе. Крштевање во Дух свети..Да 

раскрстиш. Да излезеш од раскрсница по 

тесниот пат што води кон животот... Да го 

избереш патот Христов. Он да те води, 

управува, живее во тебе, како храм, свечен сад. 

Со ум не се прима Духот свети, туку со срцето. 

Сѐ е можно за оној кој верува. Доверба, си му 

предал сѐ... Без Светиот дух не ја знаеш 

Божјата волја и мислиш дека твојата волја е 

божја. Мудрост Соломонова 9:17  Во кој дух си, 

е живот или смрт. Криво учење, доктрина е 

смрт за душата, отров за телото и за душата. 

Мислиш дека знаеш, тераш од себе, не од Исус. 

Дали ти е потребен Исус или знаеш сам? 

Зошто Јован го крсти Исус? 

Покајте се. Не сум достоен. Го видов 

духот како слегува и остана над Него. Така 

велеше Јован. Исус е сиот во сета полнота, 

исполнетост со Дух. Услов да слезе Духот. 

Распнување на себе си под крстот, крвта 

Исусова врз тебе и водство од Духот. Да се 

оставиш себе си. Да се облечеш во Исус 

одозгора во сила. Дух на сила, Дух Утешител, 

Дух на вистина... 

Што е тоа пост? Воздржување од 

телесни нагони? Зошто пост? Овој род се 

истерува само со пост и молитва. Свикајте 

пост? За несреќа. За потреба. Свртување кон 

Исус. Богородични пости? Свети Јован 

опсечен?! Строг пост? Без масло, на вода. 

Исусе напомош. 

Постам еднаш неделно за да му 

благодарам на Исус што сум здрав, дека не сум 

зависен од храна. Има пост по датуми земни... 

и духовен пост. Дали го бараш Царството 

божјо? Православна вера, католичка...? Каде е 

Исус? Богородично христијанство. Светци, 

слави, датуми...Галатјани 5:16-25 

Пред кого застануваш и се молиш пред 

икона, пред светец, олтар, пред црква или пред 

Исус? Дали одиш во храм или ти си храм на 

Светиот дух? Тоа е од нас кон Исус или 

идолопоклонство? Пост се прави да се 

укрепиш во Исус. Да го оставиш светот, сѐ 

земно, да му се предадеш Нему. Да го замолиш 

за сила, водство, да се соединиш со Него во 

Дух и вистина. Затоа се пости, се одврзуваш од 

светот, се прилепуваш до Исус. Постам само за 

Исус. За соединување со Него. Постот без 

духовна врска со Исус е диета... Нема смисла. 

Постот е состојба на умирање на стариот човек, 

нема временска одредница. Духовен избор, 

откажување од светот, телесен човек и 

крштевање со Дух. 

 

 

Мирот Свој ви го давам. Мир вам. 

Исусов мир. Нема мир за грешниците. Исус ви 

дава мир, сила и љубов. За да пребивате во 

Него. Да останете во Него. Сатаната рика како 

лав, сакајќи некого да проголта. Да украде, 

ограби, разруши. Тој е лажго и крадец на 

мирот. Што и да се случува, остани во Исуса. 

Не го давај Неговиот мир. Побарај водство и 

сила да се додржиш во Христа. Да не те 

навлече лукавиот да се фатиш на сатанскиот 

круг: осудување, мраза, кавга. Го знаете стихот 

да се измириш со противникот твој навреме. 

Да не те предаде на Судијата, Судијата на 

слугата, да бидеш фрлен во затвор. За да 

излезеш ќе ја дадеш и последната пара. 

Доколку е условено од вас, бидете во мир со 

сите. Не судете за да не бидете судени. Еден е 

Судијата. А слугата е Исус. Можеш и ти да 

бидеш слуга на Отецот небесен. Со каква 

мерка ги мериш другите, со таква мерка се 

мериш себе си. Ако имаш нешто против братот 

оди и измири се пред молитвата. Прости му 

77/7 пати. Отплатата е четворна во сѐ.  

Мирот свој ви го давам. Ни вели Исус. 

Кога доаѓа состојба која ви го краде мирот, 

остани во Исуса. Не реагирај во тело, чекај 

водство во Духот. Заврти го другиот образ, дај 

му ја и горната облека на оној што ти бара, оди 

не една или две, туку сто милји, претрпи ја 

штетата. Одмаздата не е твоја, Негова е. Он ќе 

наплати. Он суди. Не ти. Барај сила и водство 

и остани во Исусовиот мир. Кажи му на оној 

што те напаѓа дека ти си сопственост на Исуса 

Христа, дека со Него ќе си има работа. Кажи 

